АНХАН ШАТНЫ БҮРТГЭЛИЙН МАЯГТ 
ХӨТЛӨХ ЖУРАМ БАТЛАХ ТУХАЙ

            Монгол Улсын Эрүүл мэндийн тухай хуулийн 38 дугаар зүйлийн 38.1 дэх хэсэг, Монгол Улсын Статистикийн тухай хуулийн 4 дүгээр зүйл, Монгол Улсын эрүүл мэнд, нийгмийн хамгааллын сайдын 1999 оны “Журам, дүрэм, маягтын загвар бэлтгэх тухай /Эмнэлгийн магадлагаа гаргах журам/” А/243 дугаар тушаал, Эрүүл мэндийн сайдын 2019 оны А/611 дугаар тушаал, Монгол Улсын хүн амын хөгжил, нийгмийн хамгааллын сайдын 2015 оны “Журам шинэчлэн батлах тухай” А/30 дугаар тушаалыг тус тус үндэслэн ТУШААХ нь:
1. Эмнэлэгт хөтлөх статистикийн анхан шатны бүртгэлийн маягт хөтлөх журмыг нэгдүгээр, тайлан, мэдээ гаргах, мэдээлэх маягтын жагсаалтыг хоёрдугаар хавсралтаар тус тус баталсугай. 
2. Батлагдсан журам, жагсаалтыг өдөр тутмын үйл ажиллагаандаа хэрэгжүүлэн мөрдөж ажиллахыг нэгдсэн эмнэлгийн эмч, эмнэлгийн мэргэжилтнүүдийг мэргэжил арга зүйгээр ханган ажиллахыг Статистикч эмч  /Ж.Мөнхцэцэг /-т үүрэг болгосугай.
3. Энэхүү тушаалын хэрэгжилтэд хяналт тавьж ажиллахыг Эрүүл Мэндийн Тусламж Үйлчилгээний Чанар, Аюулгүй Байдлын Албаны дарга /Ц.Жавзан-Орлом/, Эмнэлзүйн тусламж үйлчилгээ эрхэлсэн орлогч дарга /Д.Мажигсүрэн/ нарт даалгасугай. 


ДАРГА                            Т.ЭНХЗАЯА








АНХАН ШАТНЫ БҮРТГЭЛИЙН МАЯГТ ХӨТЛӨХ ЖУРАМ
Нэг. Нийтлэг үндэслэл
1.1 Энэхүү журам нь Эрүүл мэндийн сайдын 2019 оны “Эрүүл мэндийн статистик мэдээллийн талаар авах зарим арга хэмжээ” А/611 дугаар тушаалын дагуу эрүүл мэндийн байгууллагуудад хөтлөх анхан шатны бүртгэлийн болон тайлангийн маягт хөтлөх, мэдээ тайлан гаргах, мэдээлэх журмыг хэрэгжүүлнэ.
1.2 Бүх төрлийн албан ёсны анхан шатны бүртгэлийн болон тайлангийн маягтуудын хөтлөлтийг статистикийн үйл ажиллагааны зарчмын дагуу хөтлөн явуулна.
1.3 Эрүүл мэндийн тухай хуулийн 38 дугаар зүйлийн 38.1 дэх хэсэгт дурдсан асуудлаар магадлагааг Монгол улсын эрүүл мэнд, нийгмийн хамгааллын сайдын 1999 оны “Журам, дүрэм, маягтын загвар бэлтгэх тухай /Эмнэлгийн магадлагаа гаргах журам/ А/243 дугаар тушаал, Монгол улсын хүн амын хөгжил, нийгмийн хамгааллын сайдын 2015 оны А/30 дугаар тушаалуудыг мөрдлөг болгон хэрэгжүүлж, эмнэлгийн магадлагаа болон эмнэлгийн хуудсыг гаргах ба олгоно.
1.4 Монгол хэлний тухай хуулийн 6 дугаар зүйлийн 6.1.1 дэх хэсэгт заасныг мөрдлөг болгон хэрэгжүүлж, эмнэлгийн тусламж, үйлчилгээнд өвчний түүх хөтлөх, онош тавих, оношилгоо, шинжилгээний хариу зэрэг эмнэлгийн тусламж үйлчилгээний бүх төрлийн албан хэрэг хөтлөлтийг монгол хэлээр хөтлөн эмнэлгийн тусламж үйлчилгээний мэргэжлийн болон техникийн өвөрмөц нэр томъёо, үг хэллэгийн ойлгомжтой байдлыг хангах үүднээс англи, орос хэлний аль нэгээр орчуулгын хамт ашиглана.
Хоёр. Журмын зорилго, хамрах хүрээ
2.1 Эмнэлгийн мэргэжилтнүүд нь өдөр тутам хийгдэж байгаа эмнэлгийн үзлэг, эмчилгээ, сувилгаа зэрэг эмнэлгийн тусламж, үйлчилгээг зориулалтын маягтанд статистикийн албан ёсны үйл ажиллагааны зарчмыг баримтлан хөтлөхөд энэхүү анхан шатны маягт хөтлөх уг журмын зорилго оршино.
2.2. Нэгдсэн эмнэлэгт ажиллаж байгаа эмч, эмнэлгийн мэргэжилтнүүд дагаж мөрдөнө.
Гурав. Ерөнхий шаардлага
3.1  Нэгдсэн эмнэлэг нь үйлчлэх хүрээний хүн амын өвчлөл, төрөлт, нас баралт, эмнэлгийн тусламж, үйлчилгээний тоон мэдээнд тулгуурласан эрүүл мэндийн эрэлт, хэрэгцээний судалгаатай байна. 
3.2  Нэгдсэн эмнэлэг нь тухайн байгууллагын хөгжлийн төлөвлөлт, санхүүжилт, бүтэц, үйл ажиллагаанд статистик тоон мэдээллийг тусган ажиллана. 
3.3 Нэгдсэн эмнэлэг нь тоон мэдээллийн алдаанаас сэргийлж, албан ёсны статистик мэдээллийг үйл ажиллагаандаа хэрэглэнэ.
3.4 Нэгдсэн эмнэлэг нь тусламж, үйлчилгээнд заавал мөрдөх анхан шатны бүртгэлийн болон тайлангийн маягтын нэгдсэн судалгаатай байна. 
3.5 Эмнэлгийн тусламж үйлчилгээнд нэн шаардлагатай боловч Эрүүл мэндийн сайдын 2019 оны “Эрүүл мэндийн статистик, мэдээллийн талаар авах зарим арга хэмжээ” А/611 дүгээр тушаал болон бусад тушаал журмаар батлагдаагүй анхан шатны бүртгэлийн маягтуудын хэрэгцээ шаардлагыг Статистик мэдээллийн менежер үнэлж, НЭ-ийн даргаар баталгаажуулан ажиллана
 3.6 Нэгдсэн эмнэлэг нь эмч, эмнэлгийн мэргэжилтнүүдийг Эрүүл мэндийн сайдын 2019 оны А/611 дүгээр тушаал болон эрүүл мэндийн төвийн даргаар баталгаажсан анхан шатны бүртгэлийн маягтаар бүрэн хангана. 
Дөрөв. Анхан шатны маягт бүртгэл
4.1 Эмнэлгийн тусламж, үйлчилгээг үзүүлэхтэй холбоотой бүх төрлийн анхан шатны бүртгэл маягтыг бичмэл хэлбэрээр хөтлөхдөө Монгол хэлээр зөв, гаргацтай, маягтан дээрх зааврын дагуу бүрэн гүйцэд, балны өнгө холихгүй хөтөлнө. 
4.2 Өвчтнийг эмнэлгээс гарах үед амбулаторийн картыг хөтлөхдөө эмчлэгч эмч үйлчлүүлэгчийн эмнэлэгт ирэх үеийн гол, бодит зовууриудыг дэс дараалан бичнэ. Эмчлэгдсэн хугацааны биеийн байдал, хийгдсэн шинжилгээ, эмчилгээг стандартын дагуу бичиж, цаашид хийгдэх эмчилгээний зөвлөгөө хяналтыг зааж өгнө. 
4.3 Статистикч эмч нь нас баралтын гэрчилгээ АМ-07, халдварт өвчлөлийн бүртгэл АМ-2, халдварт бус өвчлөлийн бүртгэл АМ-6, шинээр илэрсэн сүрьеэ өвчнийг мэдээлэх хуудас АМ-4, хорт хавдрыг мэдээлэх хуудас АМ-5 маягтуудыг бичиж бүртгэнэ. 
Тав. Эмнэлгийн магадлагаа, эмнэлэгт өвчтөн илгээх хуудас
5.1 Статистикч эмч нь эмнэлэгт өвчтөн илгээх хуудас, эмнэлгийн магадлагааны маягт болон тэдгээрийн бүртгэх хуудсыг олгохдоо дугаарлан олгоно. 
5.2 Эмнэлгийн магадлагаа нь засваргүй, ойлгомжтой, тодорхой дугаар, огноотой бичигдсэн байх ба түүн дээр магадлагаа гаргагч эмч, эмнэлгийн байгууллагын эрх баригч /эмчилгээ эрхэлсэн орлогч/  албан тушаал, овог нэрээ бичиж, гарын үсэг зурж, байгууллагын тамга тэмдэг дарж баталгаажуулсан байна. 
5.3 Эмнэлгийн магадлагаа олгосон тухай бүртгэлийн хуудсыг эмч бүртгэх ба магадлагааны дугаар, бүртгэх хуудасны дугаар тохирч байна. 
5.4 Эмнэлэгт өвчтөн илгээх хуудсыг эмчлэгч эмч бүртгэх ба өвчтөн илгээх хуудасны дугаар, бүртгэх хуудасны дугаар тохирч байна. 
[bookmark: _GoBack]5.5 Эмнэлгийн магадлагаа олгох үйл ажиллагаа нь эмнэлгийн нууц болон эмчийн ёс зүйн хэм хэмжээнд нийцсэн байна.
5.6 Статистик мэдээллийн кабинет нь эмнэлэгт өвчтөн илгээх хуудас, эмнэлгийн магадлагаа олгосон тухай бүртгэлийн хуудсыг улирал тутамд нэгтгэн дүн шинжилгээ хийж, дүгнэлтийг байгууллагын удирдах албан тушаалтанд тайлагнана. 
Зургаа. Нас барсан тухай эмнэлгийн гэрчилгээ
6.1 Эмнэлэгт нас барагчийн тодорхойлолтыг олгохдоо засваргүй, ойлгомжтой, бүрэн гүйцэд бөглөж, үхлийн үндсэн шалтгаан болон үхэлд хүргэсэн шууд шалтгааныг монгол хэлээр, өвчний олон улсын ангиллаар тодорхой бичнэ. 
6.2 Статистикч эмч нь нас барсан тухай эмнэлгийн гэрчилгээг 2 хувь үйлдэн тасаг, нэгжийн эрхлэгчээр хянуулан гарын үсэг, тамгаар баталгаажуулж, 1 хувийг нас барагчийн ар гэрт олгох, нөгөө хувийг статистикч эмч цаасан хэлбэрээр хадгална. 
6.3 Нэгдсэн эмнэлгээс нас баралтын тодорхойлолт олгохдоо үхлийн шалтгаанд зүрхний болон амьсгалын дутагдал, зүрх зогсох, extus гэх мэт шинж тэмдгийг үндсэн оношоор тавихгүй ба оношийн зөрүү гарсан тохиолдолд алдаа гэж үзэн Эрүүл мэндийн сайдын 2017 оны А/07 дугаар тушаалын 3 дугаар хавсралтын 3 дугаар бүлгийн 3.2 дахь заалтыг үндэслэн харьяа  эрүүл мэндийн төвд мэдээлнэ.  
Долоо. Хүлээлгэх хариуцлага
7.1 Энэхүү журмыг зөрчсөн тохиолдолд буруутай этгээдэд холбогдох хууль, тушаал, журмын дагуу хариуцлага хүлээлгэнэ. 

